
NGHADDU L-ISPIRTU

L-okkazjoni tal-lejla li gabritna flimkien, jigifieri 1-fatt li Dun Guzepp radd ruhu,
twassalna biex nirriflettu fuq is-silta tal-vangelu li ghadna kif qrajna: ta’ Kristu -
Mulej 1i jrodd ruhu lill-Missier u li jikkomunika 1-Ispirtu tieghu lill-Knisja.

Il-persuna li geghdin naghmlu I-funeral taghha llum kienet ruh li mhux biss irceviet 1-
Ispirtu s-Santu fil-Maghmudija u 1-Grizma tal-Isqof, imma wkoll fl-ordinazzjoni
sacerdotali. Lil Dun Guzepp il-Mulej fdalu s-sacerdozju, u r-ruh tieghu telghet ghand
il-Missier biex hemm ikompli fil-Liturgija tas-Sema dak illi huwa ghex ghalih fostna.

Meta San Gwann fil-vangelu jghidilna li Gesl radd ruhu, ahna nifhmu haga ohra.
Dawk li jghinuna nifhmu 1-Iskrittura jghidulna li f’dak il-mument ghal San Gwann
sehh Ghid il-Hamsin li ¢celebrajna lbierah, ghaliex Kristu f’dak il-mument li fih gie
biex jinfired mill-komunita wettaq wahda mill-weghdiet tieghu: baghat fugna I-Ispirtu
s-Santu. Meta nghidu li Gesn fuq is-salib radd ruhu, skond it-teologija ta’ San Gwann
ghandna riferenza propju ghall-Ispirtu s-Santu.

Gesli baghat fuq id-dinja 1-Ispirtu tieghu, u kemm differenti kienet tkun il-hajja taghna
lkoll kieku ma rcivejniex dan id-don tal-Ispirtu s-Santu, li kif kantajna fl-innu tal-bidu
huwa Spirtu ta’ mhabba, Spirtu ta’ gawwa u Spirtu ta’ gherf 1i jimla I-hajja taghna
bid-dehen u bid-doni kollha li ahna nattribwixxu lill-Ispirtu s-Santu!

Imma Gesli mhux biss lill-umanita ta dan 1-Ispirtu. Fost id-dixxipli tieghu kien hemm
xi whud li huwa ghazilhom ghal missjoni partikulari u specjali, u lil dawn 1-Appostli
wkoll tahom I-Ispirtu s-Santu halli huma mbaghad jghadduh lill-ohrajn. Meta
ni¢celebraw is-sagrament tal-Grizma, il-liturgija tpoggi fuq fommna talba: “Ahna, kif
ghamlu I-Appostli illi ghaddew I-Ispirtu s-Santu lil ohrajn, hekk qeghdin naghmlu bit-
tgeghid ta’ jdejna”.

U jiena llum irrid irrodd hajr lil Alla, mhux biss talli lill-Knisja Zejjinha b’Ruh il-
Qodos, imma ghaliex lil din il-persuna li quddiemna ghandna 1-fdal taghha Gesu
mlieha bl-Ispirtu s-Santu u taha I-missjoni li tghaddi lill-ohrajn dan 1-Ispirtu ta’ hajja,
l-Ispirtu ta’ gherf, 1-Ispirtu ta’ mhabba u 1-Ispirtu ta’ farag.

Qed nitkellem dwar kull sacerdot. Il-ministeru sacerdotali ghandu din il-missjoni li
jikkomunika lill-bniedem I-Ispirtu ta’ Kristu. Kif Mosé l-ewwel sejjah lil Gozwe,
imbaghad sejjah lil dawk is-sebghin anzjan biex huma wkoll jir¢ievu l-Ispirtu s-Santu,
hekk ukoll is-sacerdot, li r¢ieva l-qawwa tal-Ispirtu s-Santu bit-tqeghid tal-idejn fl-
ordinazzjoni sacerdotali, jikkomunika dan 1-Ispirtu. Dun Guzepp mhux biss fittex li
jkun mimli hu bil-qawwa tal-Ispirtu s-Santu, imma dejjem fittex li jikkomunika I-
Ispirtu tal-gherf u I-Ispirtu tal-qawwa.

Jien lil Dun Guzepp nafu bhala bniedem impenjat fl-ghaqdiet tal-appostolat tal-lajci, u
naf kemm kien iddedikat ghall-kura tal-morda fl-isptarijiet taghna. Jiena ghamiltha



ma’ Dun Guzepp b’mod partikulari fis-Santwarju Ta’ Pinu, fejn kien jikkomunika 1-
mahfra fis-Sagrament tar-Rikonciljazzjoni. Dak li ged nghid ghal Dun Guzepp
nghidu ghal kull sacerdot.

Elizew lill-profeta Elija gallu: “Aghtini zewg terzi mill-ispirtu tieghek”. U jiena lil
Dun Guzepp, u lis-sacerdoti l-ohra li bhalu gdew u geghdin jaqdu b’fedelta I-
ministeru taghhom, nitlobhom jaghtuna mqar terz tal-ispirtu taghhom. Intom stess
tixhdu u bil-prezenza taghkom illum tghiduli kemm huwa ta’ gid u ta’ barka ghall-
Knisja s-sacerdot li huwa mimli bl-Ispirtu s-Santu.

IIlum Dun Guzepp itenni I-kelmiet ta’ Kristu fuq is-salib: “Kollox mitmum”, u b’dan
nifhmu li Dun Guzepp kompla dak li 1-Mulej sejjahlu biex iwettaq fil-hajja sacerdotali
tieghu. Huwa dan I-Ispirtu li ahna llum nitolbu fugkom, poplu ta’ Alla, ghax allahares
nitolbu fugkom l-ispirtu tad-dinja flok I-Ispirtu ta’ Alla. Nitolbu halli anki llum il-
Mulej iroddilna ftit mill-ispirtu li kellhom is-sacerdoti taghna, u f’din it-talba taghna
nduru wkoll fuq Dun Guzepp u nghidulu: “Aghtina ftit mill-ispirtu tieghek bhala
profeta u qaddej. Aghtina ftit mill-ispirtu tieghek biex ikollna guvintur, anki minn din
il-parroc¢ca, li jirrispondu ghas-sejha tal-Mulej u jersqu ghas-sacerdozju. Aghtina
mill-ispirtu li kellek inti biex jintradd fuq id-dinja I-ispirtu sac¢erdotali”.



